
EXPEDIENTE 18570-332

PREGO  DE  PRESCRIPCIÓNS  TÉCNICAS  PARTICULARES  PARA A CONTRATACIÓN  DO
SUBMINISTRO DE MATERIAL E ALUGUER DE MAQUINARIA PARA AS OBRAS A REALIZAR
NOS COLEXIOS DE EDUCACIÓN INFANTIL E PRIMARIA POLO PERSOAL BENEFICIARIO
DO PROGRAMA “VIGO EMPREGA”.

1.- OBXETO DO PREGO

Dentro  das  competencias  propias  que  o  Concello  ten  que exercer  en  todo  caso  está  a  conservación,
mantemento e vixilancia dos colexios públicos. O obxecto deste contrato é a adquisición de materiais para
realizar obras de mantemento e conservación nos colexios públicos dependentes do Concello de Vigo que
determine o Servizo de Educación

Establécense os tipos de materiais a subministrar, as súas características técnicas e o procedemento da
súa subministración para o Concello de Vigo en función dos seguintes lotes: lote 1 formigóns, morteiros,
outros.,  lote 2 materiais de albanelería e sanitarios, lote 3 materiais para carpintería de madeira, lote 4
materiais para carpintería de aluminio, lote 5 materiais para fontanería e saneamento, lote 6 material para
instalacións eléctricas e lote 7 de aluguer de maquinaria.

2.- MATERIAIS A SUBMINISTRAR

Serán os que se indican no ANEXO do presente prego para cada un dos lotes.

• Lote 1 formigóns, áridos e outros
Ademais  das  prescricións  descritas  no  anexo  I,  os  formigóns  serán  en  masa  e  para  armar
contemplados na instrución EHE-08 aprobada por Real Decreto 1247/2008, de 18 de xuño. Na
práctica, os formigóns a utilizar serán formigóns con resistencias características de 20, 25 e 30
Nw/mm2, consistencias seca, plástica e branda; tamaño máximo dos áridos 10 e 20 mm., para
ambientes I, Iia e IIIa. Cumprirán todos eles coas especificacións que se contemplan na instrución
de formigón estrutural EHE-08, e indicarán a súa procedencia.

3.- ENTREGA DO MATERIAL

3.1.- Para cada un dos 7 lotes a entrega de material realizarase tendo en conta os seguintes criterios:
• O material que se entregue deberá ser da mesma calidade e características que o ofertado.
• As entregas serán parciais durante a execución do contrato a solicitude do Servizo de Educación.
• A entrega do material efectuarase nos lugares que se indiquen polo Servizo de Educación e sempre

dentro do termo municipal  de Vigo,  entendéndose incluídos en todo caso os portes nos prezos
unitarios ofertados.

• As entregas acreditaranse mediante un certificado de recepción, a conformar por representantes da
Administración e do Contratista. Non se considerará debidamente aceptada a entrega de aquel
material no que se observara algunha deficiencia e ata que esta non fora emendada, procedendo a
súa  retirada  ou  a  substituílo  se  fose  necesario,  todo  o  cal  efectuarase  por  conta  e  risco  do
adxudicatario.
 

3.2.- Para o lote 1 de formigóns, ademais, deberá terse en conta o seguinte criterio para a localización da
planta de fabricación de formigón. 

O artigo 71 da Instrución de formigón estrutural EHE-08, establece como tempo máximo de traslado 90
minutos, estimando una velocidade media de 30 km/h, suponse un recorrido de 45 km. Estimando que 20
km poden  realizarse  dentro  do  termo  municipal,  a  planta  de  fabricación  non  poderá  atoparse  a  unha
distancia superior a 25 km do punto máis preto do límite do termo municipal de Vigo.

EXPEDIENTE 18570-332

4.- PRAZO DE ENTREGA

4.1.- Para cada un dos 7 lotes establécese os seguintes criterios:
• Os materiais subministraranse no lugar que se indique polos servizos técnicos de Educación do

Concello de Vigo, sempre dentro do termo municipal.
• As entregas serán parciais,  a solicitude dos servizos técnicos de Educación, sen limitacións en

canto á contía das mesmas.
4.2.- Especificamente para o lote de formigóns e áridos, será de aplicación a seguinte norma:

• Para cantidades superiores a 6 m3, os pedidos realizaranse o día anterior ao que se necesita a
subministración.  Para  cantidades  menores  destinadas  a  pequenas  reparacións  e  imprevistos  a
resposta á  solicitude non poderá  ser  superior  a  3  horas.  Aqueles  pedidos  que se realcen  con
carácter de urxencia deberán ter resposta inmediata.

4.3.- Especificamente para os lotes 2,3,4,5,6 e 7 de materiais e maquinaria, será de aplicación a seguinte
norma:

• Para os materiais previstos destinados a pequenas reparacións, a resposta á solicitude non poderá
ser  superior  a 3  horas.  Aqueles  pedidos que se realicen con carácter  de urxencia  deberán ter
resposta inmediata.

5.- PREZOS

Os prezos unitarios son os que figuran no cadro Anexo para os 7 lotes.
Nestes prezos, acordes co mercado actual, consideraranse incluídos todos os gastos con especial mención
do transporte e entrega dos materiais no lugares que se indiquen polo centro xestor do expediente. Aos
ditos prezos aplicaráselles o IVE correspondente.
Con carácter xeral realizaranse as probas e ensaios que se consideren oportunos polos servizos técnicos
de Educación. Os custos que se orixinen serán a cargo do adxudicatario ata o límite do 1% da contía do
contrato.

6.- GARANTÍAS

• Lote 1, formigón e áridos: Dada a natureza dos materiais a subministrar establécese un período de
garantía  dun  ano.  No  caso  de  que  os  ensaios  de  control  de  calidade  realizados  resultasen
insatisfactorios, o adxudicatario, a súa costa, procederá a demolición e xestión dos correspondentes
entullos así como dos prexuízos que as ditas operacións orixinasen.

• Lote 2,  3,  4,  5 e 6 de materiais  de construción:  Dada a natureza dos materiais  a subministrar
establécese un período de garantía dun ano. No caso de que perante o período de garantía os
materiais  subministrados  sufriran deterioro ou,  no seu caso,  os  ensaios de control  de calidade
realizados resultasen insatisfactorios, o adxudicatario procederá a súa substitución sendo a súa
costa tanto os custos da substitución como dos posibles prexuízos ocasionados. Todos os materiais
a  subministrar  disporán  do  marcado  C.E.  E  axuntarán  tamén  o  correspondente  certificado  de
homologación ou da súa innecesariedade.

• Lote 7, polas súas características, aluguer de maquinaria, deberá aportar certificación técnica que
recolla  o  seu  estado,  así  como  a  garantía  do  perfecto  funcionamento,  e  o  compromiso  da
substitución no caso de avaría.

Asinado dixitalmente,

O XEFE DA OFICINA DE PROXECTOS, INSPECCIÓN TÉCNICA DE OBRA
E ASISTENCIA MUNICIPAL
Asdo.: Aurelio Adán Fernández

A XEFA DE SERVIZO DE EDUCACIÓN,
Asdo.: María José Loureiro Bada

ANEXO 

RELACIÓN DE MATERIAIS A SUBMINISTRAR

